
Pfannehou-Air, Catering 2002: 
Neue Schnitzelbänke Freitag  15. und Samstag 16.2. 
 
 
 
Pott-Air 
 
We das schtimmt, wo hütt* im Chäsblatt schteit 
wott dr Dosé dr Simon Ammann fürne Zämenarbeit 
E simpli message wär vorhande: 
Abhebe - flüge - wider lande 
 
(* "20 Minuten vom Freitag, 15.2.02) 
 
Gaun-Air 
 
Dr Barnevik wott als Pension 
148 Millione Zuesatz-Lohn 
Das bruuchi är scho hie uf Ärde 
wenn är  - im Fall - mal sött unschtärblech wärde 
 Die Mänätschär vo därä Wält 
 mänätschä alles - usser ds Gäld 
 
Bern-Air (2. Bank) 
 
Dr Gmeindrat, dä hett geschter z'Nacht 
im Rathuus ! Mit ere Gugge ! E Seschnn gmacht ! 
Si hei gchüblet, tschämet, voll im Jäs 
- wi ne n'Emmi-gschmulzne Gärber-Chäs 
 
Samstag: 
 
swiss (2. Bank) 
 
D swiss gäb jitz 20 Prozänt - ja Proscht ! 
We's nid ufgeit, gitts e Kredit vor Poscht 
Dert schteit d UBS grad hindedra 
- u dr Scheiss faht wider vore n'aa ! 
  


